
të fillosh 
nga e djathta

Të dashurit e mi!

Prijësi dhe udhëzuesi ynë, Pejgamberi 
(alejhi selam), çdo punë e fillonte nga 
e djathta. Nëna jonë Aisheja (radijalla-
hu anha), tregon: Pejgamberi (a.s.), të 
gjitha punët e përditshme, si: veshjen e 
këpucëve, krehjen e flokëve dhe marrjen 
e abdesit etj., i bënte duke filluar nga e 
djathta.

Ne e duam shumë Pejgamberin tonë 
(a.s.), gjithmonë dëshirojmë të jemi me 
të dhe ta ndjejmë atë pranë vetes. Za-
koni i tij i fillimit të punëve nga e djatha, 
është shumë i lehtë për t’u zbatuar në 
jetën tonë të përditshme. Prandaj duhet 
të përfitojmë nga kjo lehtësi për t’i ngjarë 
sa më shumë Pejgamberit tonë të dashur 
(a.s.).

Nëse duam të veshim diçka, menjëhe-
rë duhet të kujtojmë se Pejgamberi ynë 
fillonte me të djathtën. Pastaj të veproj-
më edhe ne duke e filluar me krahun e 
djathtë. Duke vepruar në këtë mënyrë, 
ne kemi pranuar t’i ngjajmë Pejgambe-
rit (a.s.) dhe të ndjekim rrugën e tij të 
ndritur.

Në këtë mënyrë zemra jonë përjeton 
lumturinë e të qenit bashkë me të. Kur 
veshim këpucët, fillojmë nga e djathta, 
kur krehim flokët fillojmë nga e djathta... 
Ja pra kjo është shumë e lehtë për ne. 
Por fitimi është shumë i madh. Të qenit 
gjithë ditës së bashku me Pejgamberin 
(a.s.), na jep forcë dhe gjallëri. Përveç 
këtyre do të vëmë re se do të kemi sukses 
në të gjitha punët tona.

Allahu i Madhëruar i do shumë ata që 
ndjekin rrugën e Pejgamberit tonë të 
dashur dhe mundohen t’i ngjajnë atij. 
Gjithashtu, atyre që përpiqen të jenë 
gjithë kohës me të, u jep ndihmë dhe 
forcë shpirtërore.

Nëse e kaloni ditën me dashuri të ma-
dhe ndaj Pejgamberit dhe ndjeni lumturi 
që jeni myslimanë, do të vini re se të 
gjitha punët do t’i kryeni më me dëshi-
rë dhe do të arrini rezultate shumë të 
mira.

Në sajë të parimit të fillimit të punë-

ve nga e djathta, jeta jonë do të bëhet 
më e rregullt dhe më e harmonizuar. Ne 
nuk mendojmë më nga t’ia fillojmë duke 
e humbur kohën kot. Kur na vijnë miqtë 
nuk rrimë e mendohemi nga të fillojmë 
qerasjen, por vazhdojmë menjëherë nga e 
djathta, ashtu siç na ka mësuar Pejgamberi 
ynë i dashur (a.s.).

Kur Pejgamberi ynë (a.s.), pinte ujë ose 
qumësht, nuk e përfundonte të gjithë 
enën, por linte edhe për ata që kishte 
pranë duke filluar t’i qeraste nga ana e 
djathtë. Të gjithë e prisnin me padurim 
këtë lloj qerasjeje.

Një herë, në të djathtë të tij qëlloi një 
beduin dhe Pejgamberi (a.s.), e qerasi atë. 
Njëherë tjetër qëlloi një djalë i vogël, prej 
të cilit Pejgamberi (a.s.) kërkoi leje me që-
llim që në fillim të qeraste të mëdhenjtë. 
Por kur djali i vogël nuk pranoi, ai e filloi 
qerasjen prej tij.

Në lidhje me fillimin e punëve nga e 
djathta, duhet të mësojmë edhe diçka tje-
tër. Disa punë duhet të bëhen me dorën e 
majtë, si për shembull: pastrimi i hundës 
dhe pastrimi në tualet... Gjithashtu disa 
punë të tjera duhet të fillohen nga e majta, 
si për shembull: heqja e rrobave apo e kë-
pucëve. Pra, kur, vishemi duhet të fillojmë 
nga e djathta. Ndërsa kur zhvishemi duhet 
të fillojmë nga e majta. Në tualet hyjmë me 
të majtën dhe dalim me të djathtën.

Të dashur fëmijë!.. Shpresoj ta keni kup-
tuar se çfarë përfitoni duke i filluar punët 

nga e djathta. Por, tani, ejani të bëjmë 
planet për zbatimin e këtij parimi në jetën 
tonë të përditshme. Si thoni, ja fillojmë 
me ditën e hënë? 

E fillojmë duke imagjinuar ditën e nesër-
me. Në mëngjes do të çohem prej shtratit 
nga e djathta duke thënë “Bismilah”. Kur 
të vesh rrobat ose këpucët do të filloj nga 
e djathta. Kur të zhvishem do të filloj nga 
e majta. Kjo ishte e gjitha.

Këtë do ta bëj patjetër, sepse dëshiroj 
të jem së bashku me Pejgamberin tonë të 
dashur. Dua ta ndjej në zemër atë dhe dua 
ta përjetoj atë ndjenjë. Në këtë mënyrë, 
inshallah do të arrijmë t’i përjetojmë ato 
ndjenja të bukura. Gjithashtu, këtë mënyrë 
mund t’ua mësoni edhe shokëve tuaj.

Allahu qoftë me ju të dashurit e mi!..

Më mëson
një zog...

- Ilustrimet: Eris Bushati -Xhahid Bushati

Në pyll njoh një zog,
mik e kam, dhe shok…,

i vogël, çapkën,
në një vend s’e gjen…

“Ci, - jam hapësirë!” –
thotë zogu i mirë.

Me erën hedh valle,
thotë: “Jam dritare!

Afrohu dhe ti,
në dritare rri!..”

 
Zogu vjen më zgjon,
si unë ëndërron!..

Milingona, rrëkeza 
dhe zogu i vogël

- Ilustrimet: Ikbale Kalaja -

Milingona ishte ngarkuar 
deng me ushqim (një kokërr 

e madhe gruri), dhe po kthehej 
në shtëpizën e saj të dashur. Ecte e 

pushonte... Ecte e ecte... 
Udhës e përshëndeti dielli me rrezet e tij 

dhe një gushëkuq i përgjumur.
Milingona ecte e pushonte... Ecte e ecte...
Udhës e freskuan një tufë gjethesh dhe një sqep 

zogu i hodhi ca pika vese...
Milingona ecte e pushonte... Ecte e ecte...
Ajo ndaloi, kur pa se udhën ia kish zënë një rrë-

kezë zhurmëmadhe. Ashtu, e përkulur nga pesha 
e rëndë e kokrrës së grurit, i foli rrëkezës:

- Të lutem, më lër të kaloj! 
Rrëkeza zhurmoi si grindavece dhe s’i hapi rru-

gë. 
Bisedën e milingonës me rrëkenë e pabindur e 

dëgjoi një zog i vogël, që fluturonte andej pari. 
Fluturaku s’u ndal. Vazhdoi fluturimin dhe iu afrua 
një peme. 

- Ciu-ciu, më fal një gjethe se e dua për milin-
gonën!

- Merre, - tha pema, - dhe gjethet shushuritën 
nga gëzimi.

Zogu me gjethen në sqep, fluturoi dhe iu afrua 
një fushe të pafund. 

- Ciu-ciu, më fal dy fije kashte se i dua për mi-
lingonën!

- Merri, - tha fusha, - dhe ca kallëza flokarta 
fëshfëritën nga gëzimi.

Zogu, tani, mbante me sqep një gjethe të gjelbër 
e dy fije kashte. 

Fluturoi dhe erdhi e u ndal pranë milingonës, e 
cila nuk dinte ç’të bënte... 

- Ciu-ciu, merre këtë gjethe, o milingonë!
Milingona mori gjethen. Gjethja u bë varkë. 
- Ciu-ciu, merri këto dy fije kashte, o milingonë! 
Milingona mori dy fijet e kashtës. Ato u bënë 

lopata.
- Udhë të mbarë, moj milingonë! – tha zogu.
Milingona punëtore hipi në varkë dhe u dha me 

forcë lopatave.  
- Milingonë, mos u mundo! Nuk mund të kalosh...,  

– i tha rrëkeza e zhurmoi potershëm. 
- Përse?!..
- Se nuk mund t’i kapërcesh dot valëzat e mia. 
Milingona u dha me forcë lopatave. Varka vazh-

doi udhën drejt bregut.  
Valët u zemëruan dhe u përplasën me varkën. E 

lëkundën disa herë, por nuk u lëkund milingona.
- Mos u bëj kokërfortë! Do të mbetesh në mes të 

valëzave, moj e shkretë!, - foli përsëri rrëkeza e hidh-
te në sulm herë pas here valëzat e zemëruara.

Por... varka, edhe pse lëkundej, nuk ishte më larg 
se një dorë fëmije, prej bregut.

Rrëkeza, kur e pa veten të mundur, nisi të gri-
ndej me valëzat. Ata i thoshin: “Nuk jemi fajtore! 
Fajtore je ti, që doje t’ia ndërprisje udhën!.. Ajo nuk 
të bëri gjë..!“

Milingona, tani, dëgjonte vetëm zhurmërimat e 
humbura të rrëkezës. E ngarkuar me kokrrën e gru-
rit mbi shpinë, u nis për të falënderuar zogun ndih-
mëtar, por s’e pa asgjëkundi. Mbeti e çuditur... 

- Zog i vogël, të kërkova, por nuk të gjeta... 
Por mos harro se, në antenat e mia 
janë regjistruar dhe jetojnë fja-
lët, veprimet e cicërimat 
e tua!..

- përrallë -

Bujana...

Nëna 
e Bujarit do të 

lindte një fëmijë. 
Kur Bujari u kthye nga shkolla,  prindërit 

ia dhanë këtë lajm të gëzueshëm. Bujari i pyeti:
-A do të vijë një fëmijë tjetër në shtëpinë 

tonë?!
Nëna dhe babai u habitën prej fjalëve të Bujarit 

dhe iu përgjigjën:
-Nuk do të vijë fëmijë tjetër, por një bebe.
Këto fjalë e bënë xheloz Bujarin. Tani bebja do ta 

tërhiqte të gjithë interesimin e prindërve. 
-Mirë, po ku do të flejë, kjo, bebja?
-Do të flejë në djepin tënd të vogël, aty, ku ti, flije 

dikur..., - ia ktheu nëna. 
-Kjo bebja, a do të ketë lodra?
-Ndoshta do të marrim, por në shtëpi ka mjaft 

lodra. Kështu që do të luani bashkë.
-Lodrat e mia janë të përshtatshme për moshën 

time. Ai nuk mund të luajë me to..., - foli Bujari.

-Edhe atij do t’i marrim lodra me të cilat mund 
të luajë.

-Atë do ta doni më shumë se mua, apo jo?..
-Jo! Të dyve do t’ju duam shumë, - iu përgjigj 

përsëri nëna.
Bujari nuk u besoi fjalëve të nënës e të babait. 

Filloi të mendonte: “Kur bebja të vijë në shtëpi, të 
gjithë do të interesohen për të. Tashmë mua nuk 
do të më duan më...” 

Këto mendime e shqetësuan shumë Bujarin. Filloi 
të ndihej i vetëm. Nuk kishte më harenë e mëpar-
shme. Nisi t’i linte dhe mësimet pas dore.

Nëna dhe babai u shqetësuan shumë për gjend-
jen e Bujarit. Edhe nëse i jepnin vëmendje atij më 
shumë se më parë, përsëri nuk e bënin dot të 
lumtur.

Një ditë Bujari pa nënën duke u kthyer nga tre-
gu.

Ai u gëzua shumë duke menduar se nëna patjetër 
i kishte blerë diçka atij. Ajo po i sistemonte mbi 
kolltuk gjërat që kishte blerë. Një triko, batanie 
dhe pizhame të vogla.

Nëna e pyeti Bujarin:
-A të pëlqejnë rrobat e reja të bebes që do të 

vijë? Shiko! Të gjitha janë të vogla dhe shumë të 
lezetshme, apo jo? 

Bujari u largua në heshtje drejt dhomës së tij, pa 
i dhënë përgjigje nënës dhe u shtri mbi shtrat.

Nëna i kishte marrë një dhuratë edhe Bujarit, 
por akoma nuk kishte gjetur momentin për t’ia 
dhënë. Ajo e thirri:

-Bujar! Të lutem, a mund të vish pak?
Bujari vazhdonte të rrinte shtrirë. Nuk donte të 

jepte përgjigje.
Nëna shkoi pranë Bujarit dhe i dha dhuratën që 

i kishte blerë. Bujari hapi kutinë e dhuratës. Nga 
pakoja doli një set lodrash. Bujari u gëzua shumë.

-Shumë faleminderit, mami..!
-Shpresoj ta kalosh kohën sa më mirë me 

këto lodra!

- tregim -

- K ë t o 
janë lodrat që dua më 

shumë! U gëzova pa masë mami! Shumë 
faleminderit!

Nëna nuk e kishte parë djalin e saj të gëzohej 
kaq shumë kohët e fundit. Këtë dhuratë ia kishte 
marrë duke menduar se do ta gëzonte shumë atë. 
Bujarit i tha se me këto lodra, mund të bënte shtëpi 
dhe makina.

-Kur të rritet vëllai, mund të luani bashkë..., - i 
tha nëna.

-Po..., ai nuk di të luajë...
-Nëse ti do, mund ta mësosh atë.
-Ta mësoj?!.. Ma thuaj edhe një herë, se nuk e 

kuptova...
-Shiko bir! Nëse do ta duash atë bebe të vogël, 

mund t’i mësosh shumë gjëra.
-Po nëse nuk e dua?..
-Pse të mos e duash, ai është një bebe e vogël. 

Ai do të ketë nevojë për dashurinë tënde dhe to-
nën... 

-Pra, nënë, bebja do mësojë çdo gjë nga unë?!
-Po bir! Ai do të lindë pa ditur asgjë. Kështu që 

çdo gjë do ta mësojë nga ne.
-Nga i kam mësuar unë ato që di?
-Disa gjëra, prej nesh dhe disa prej të tjerëve, 

o bir..!
-Babi, më ka mësuar të luaj me top.
-Ndërsa unë të kam mësuar të ecësh..., - i tha 

nëna dhe i përkëdhëli flokët. 
Nëna, gjithashtu,  i kujtoi Bujarit gjërat komike 

që kishte bërë, kur ishte i vogël. Bujari i 
dëgjonte duke qeshur. Më pas pa 
fotografitë e tij kur ishte bebe 
dhe filloi ta puthë beben në 
foto duke thënë:

-Unë jam ky?! Sa i vogël pa-
skam qenë!..

-Edhe vëllai yt, kështu do të 
jetë, i vogël. Edhe atë do ta duash 
dhe do ta puthësh. Ndoshta ti 
do ta mësosh atë të ecë dhe të 
luajë me top.

-Bebja do të jetë vajzë apo djalë? – pyeti Bujari.
-Nuk e di, por e rëndësishme është që të jetë i 

shëndetshëm.
-Mami, emrin dua t’ia vendos unë. 
Nëna ia pranoi kërkesën Bujarit.
-Mirë, çfarë emri t’i vendosim bebes?
Bujari, pasi u mendua pak, i tha:
-Emri i shokut që dua më shumë është Behar. 

Ky i përshtatet edhe emrit tim. Kështu, që do ta 
quajmë Behar. 

-Po nëse lind vajzë?
-Nëse lind vajzë, hmmm, e gjeta, le ta quajmë 

Bujana. Tri shkronjat e para janë krejt si të emrit 
tim. 

-Me të vërtetë, emra shumë të bukur. Atëherë e 
gëzoftë! – tha nëna dhe i buzëqeshi ëmbël.

Xhelozia që ndjeu Bujari kundrejt bebes që do të 
lindte, ia la vendin dashurisë dhe emocionit.

Bujari ishte kureshtar, dhe mendonte me veten 
e tij: “Vallë, do të jetë vajzë apo djalë...”

Me këto ndjesi, priste me padurim që bebja të 
vinte sa më parë në shtëpi.

Dhe bebja që lindi ishte një vajzë shumë e ëmbël, 
shumë e dashur dhe shumë bullafiqe.

-Bujar, ç’pret!.. – foli nëna.
-Mirë se erdhe, Bujanë, - tha i lumtur 

Bujari dhe iu afrua që ta shihte 
më mirë...

Samiu i vogël në mbrëmje bashkë me familjen e tij bënin 45 minuta 
mësim hadithi. Ata përpiqeshin t’i komentonin ngjarjet e ditës 

nën dritën e haditheve, që kishin lexuar. Samiu i vogël përfitonte 
shumë nga këto mësime dhe në jetën e përditshme përpiqej të 

vepronte ashtu siç ka porositur i Dërguari i Allahut (s.a.s.).

Një mësim 
nga mësimet
e Hadithit

- pjesa e dymbëdhjetë -

O Zot, 
sa të ëmbël 

që janë!

KUR SAMIU I VOGËL PO SHKONTE NGA 
SHTËPIA PËR NË SHKOLLË, NË NJË 

DITË TË BUKUR ME DIELL, I TËRHOQI 
VËMENDJEN NJË GRUP ZOGJSH QË 

ISHIN NËPËR PEMË. ZOGJTË CICËRONIN 
NË KOR VAZHDIMISHT.

SAMIU I VOGËL I PA ATA ME PLOT 
ADMIRIM PËR NJË KOHË TË GJATË.

PASTAJ VAZHDOI RRUGËN PËR NË 
SHTËPI NËN SHOQËRIMIN 
E CICËRIMAVE TË TYRE.

Selamun 
alejkum, 
mami! 

Si je 
bukurosh?

Sa bukur që 
cicërojnë, apo 

jo mami?

Edhe ata 
e përkujtojnë 
Allahun si ne?

Çdo krijesë e 
përkujton Allahun 
sipas mënyrës 

së vet.

Po bir. Ata 
përkujtojnë Allahun. 
Në këtë mënyrë, na 
bëjnë edhe ne që ta 
përkujtojmë Atë.

PASI SAMIU I VOGËL PUSHOI PAK, 
FILLOI TË BËNTE MËSIMET. 

BEFAS FILLUAN TË VININ PËRSËRI 
ZËRAT E ZOGJVE.

SAMIU I VOGËL KISHTE HU-
MBUR AQ SHUMË DUKE PARË 

ZOGJTË SA NUK KISHTE NDJE-
RË ARDHJEN E MBRËMJES.

BEFASISHT U TREMB NGA 
ZILJA E TELEFONIT. VRAPOI 

DHE E HAPI TELEFONIN.

SAPO BABAI I SAMIUT 
HODHI HAPIN BRENDA, 

FILLOI TË THIRREJ 
EZANI.

“Atë�  ë mAdhë� rojnë�  
shtAtë�  qiëjt, tokA 

dhë gjithçkA 
gjëndët në�  to. 

dhë nuk kA 
Asgjë�  që�  nuk ë 
mAdhë� ron Atë� , 

dukë ë lAvdë� ruAr, 
por ju (o njërë� z) 

nuk ë kuptoni 
mAdhë� rimin që�  i 

bë� jnë�  AtA. Ai, më të�  
vë� rtëtë� , ë� shtë�  i 
butë�  dhë FAlë� s.”

(Sureja el-ISra, 44)

Si je, xhaxha? 
Unë jam mirë 
elhamdulillah!

Babi nuk 
ka ardhur 
akoma...

Selamun 
alejkum, 

mirëmbrëma!

Alejkum selam, 
babi! Xhaxhai 

dëshiron të flasë 
me ty.

Edhe ne sapo 
e falëm namazin e 

akshamit. Kur po pija 
kafe, në mendje më 
erdhi vëllai i madh.

Këtu akoma 
nuk është kënduar 
ezani, xhaxha.

Nga atje e deri 
këtu ka 45 minuta 
diferencë kohore. 

Pas pak do të 
këndohet edhe 

atje.

ERRËSIRA E NATËS KISHTE KAPLUAR 
ÇDO GJË. PAS NAMAZIT, U ULËN 

FAMILJARISHT DHE PO BISEDONIN 
PËR ÇËSHTJE FETARE.

“MendonI 
rreth krIjeSave 

të allahut teala.” 

(hadIth fISnIk)

Babi, çfarë 
do të thotë 
diferencë 
kohore?

Hmm! Faktikisht 
kjo është një 

mrekulli më vete.

Shkaku i kësaj 
diference është 

rrumbullakësia e tokës 
dhe rrotullimi i saj 

rreth vetes.

Tani mendoj se 
i ke kuptuar më 

mirë ato që folëm 
më parë. Po mami, sa më 

shumë të mësoj, aq 
më shumë kuptoj.

Për shkak të diferencës kohore, sapo 
ezani mbaron në një vend, 

menjëherë fillon në një vend tjetër. 

Për këtë arsye, në tokë nuk 
ndërpritet asnjëherë zëri i ezanit.

Timi ishte një djalë dhjetëvjeçar, çapkën dhe i këndshëm. Jetonte 
me prindërit, me gjyshin e tij 80 - vjeçar dhe vëllain e tij, Anin. Timi e 

donte shumë gjyshin e tij, e dëgjonte, e respektonte, por ndonjëherë, kur 
i pëlqente të lozte më shumë se koha e lejuar, bënte sikur nuk e dëgjonte 

mirë. 

Kështu, kur Timi  bënte  gabime, gjyshi i tij i jepte nga një këshillë. Këshillat 
e gjyshit ngjanin si fjalë të urta. Por Timi nuk ua vinte veshin, madje nganjëherë 

tallej me to, duke i përsëritur herë pas here. Kjo gjë e mërziste gjyshin e tij, i cili 
dëshironte që Timi të ishte një model i mirë për vëllain e vogël.

Nga dita në ditë, ndonëse vitet kalonin pa u vënë re, Timi filloi të kuptonte 
rëndësinë e fjalëve të gjyshit. Ai i mendonte ato edhe kur vëllai i tij i vogël gjash-
tëvjeçar bënte gabime. Timi e këshillonte me të njëjtat shprehje të gjyshit, por me 
një ndryshim. Ai nuk i përsëriste si gjyshi, por u besonte shumë atyre fjalëve të urta. 
Me to mundohej të krijonte besim edhe te vëllai i tij. 

Vëllai i Timit, tani, vepronte si Timi, sikur të ishte i njëjti person i kthyer në kohë, 
por me një ndryshim, më indiferent ndaj këshillave. Timi mendohej të bindte të vëllain 
se, gabimet duhen shmangur dhe fjalët e të mëdhenjve duheshin dëgjuar… 

Një ditë, kur Timi po punonte në kompjuter, Ani po e vëzhgonte me vëmendje, 
sikur donte t’i thonte diçka, por… nuk guxonte.Timi ndërpreu punën,  iu afrua vëllait 
që rrinte si i ndrojtur dhe e pyeti:

- Ani, çfarë do të më thuash?..

Ani, pak i turpëruar i tregoi vëllait se këshillat e tij mbi etikën e të folurit, rregullin 
në shtëpi e shkollë, kujdesin ndaj mjeteve shkollore etj., ishin mëse të dobishme.

-Timi, kam filluar t’i kuptoj dhe t’i vë në zbatim pak nga pak, nga dita në ditë..., - 
tha në fund të tregimit të tij Ani dhe i qeshi fytyra.

-Të faleminderit! – i foli Timi dhe i vuri dorën ëmbëlsisht mbi sup.  

Dhe… Timit iu kujtua vetja e tij para disa vitesh…, mendimet e njëllojta me të vë-
llain dhe ishte i lumtur që këshillat e gjyshit, tashmë, ishin fjalët më të rëndësishme, 
jo vetëm për të, por edhe për Anin. Ishin fjalët,  ku urtësia nuk e kishte humbur 
urtësinë… Ato këshilla të vyera do t’i ruanin në zemra, do t’i kujtonin e do t’i 
zbatonin përgjithmonë...

Këshillat e gjyshit
Ditmar Hoti

Redaksia mirëpret bashkëpunime të krijimeve tuaja në këtë rubrikë
Krijimet mund t’i dërgoni në adresën e e-mailit: revistaetika@progresibotime.com

Në xhepin e një çante jetonin: Lapsi dhe Goma. 
Në një mëngjes,  Goma i tha: 
- Si je, o shoku im?
- Unë... unë... shoku yt!?.. Unë... s’dua të të shoh me sy...,  – ia ktheu Lapsi gjithë zemërim.
- Përse, çfarë të kam bërë...?! – pyeti Goma me habi.
- Sepse ti fshin, atë çfarë shkruaj unë...
- Më fal..., por unë fshij vetëm gabimet... 
- E ç’punë ke ti, me gabimet e mia? – ia ktheu Lapsi.
- Prandaj quhem Gomë. Dhe... kjo është puna ime. Puna ime është e vlefshme, sikurse 

është edhe puna jote.
- E ke gabim... Ai që shkruan është më i mirë se ai që fshin.
- Fshirja e gabimit është e barabartë me shkrimin e të vërtetës, – u përgjigj Goma.
 Lapsi u mendua pak, pastaj tha: 
- Po, është e vërtetë... 
- Por... unë nuk fshij të vërtetat, që shkruan ti...
- Por …, unë të shikoj çdo ditë që zvogëlon trupin...
- Më duhet të sakrifikoj nga vetja ime për të fshirë gabimet e të tjerëve..., - foli Goma.
- Edhe unë e shikoj veten më të shkurtër, se në fillim, duke shkruar pa pushim..., - ia 

priti Lapsi.
- Të tjerët mund t’i ndihmojmë, vetëm, nëse sakrifikojmë diçka nga jeta jonë, - tha 

Goma.
- Më mirë ta ndihmojmë njeri-tjetrin duke u dashur e jo duke u grindur, kacafytur e 

urryer! – foli Lapsi. 
-Po, po, ta duam e ta respektojmë njëri-tjetrin..., - foli edhe Goma.  
Në xhepin e një çante jetonin: Lapsi dhe Goma. Shkonin kaq mirë, sa çanta ndjehej e 

gëzuar...

Lapsi 
dhe Goma

Përgatiti: Gilman Kazazi

banania
Shejma Çelik

Dobitë e bananes

VENDET KU KULTIVOHET

Banania është prej frutave tropikal më të pëlqyer. Trungu i vërtetë i pemës 
së saj është në formën e qepës dhe ndodhet nën tokë. Gjethet i ka të ndërthu-
rura me njëra-tjetrën. Fidanët e bananes shkulen prej gjetheve afër rrënjës, me 

gjatësi prej 40-50 cm, nga trupi i nëndheshëm i bimës, kur ajo është ende e njo-
më. Bima e bananes konsumon shumë ujë për shkak trungut të lartë dhe gjetheve 

të gjera. Për këtë arsye, toka e saj duhet të mbahet gjithmonë e njomë. Frutat 
i jep duke filluar nga vjeshta e deri në muajin prill në disa vite. Fijet e trungut të 

bananes, në Afrikë përdoren për prodhimin e një kapeleje tradicionale, për thurjen 
e rrogozëve dhe për dhurata të ndryshme.

Vlerat ushqyese të bananes, shto-

hen me pjekjen e saj të plotë.

• Banania e mban tensionin në nivel 

konstant për shkak se përmban sasi 

të mëdha kaliumi.

• Kur banania hahet e pjekur, ndih-

mon në qëndrueshmërinë e humorit 

dhe rregullon gjumin.

• Banania ndalon ulcerën dhe ndih-

mon në mjekimin e plagëve të saj. 

• Banania është e dobishme për 

zemrën dhe sistemin muskulor.

Banania megjithëse një frut tropikal gjendet 
lehtësisht edhe në tregjet tona. Banania 
është një ilaç natyral për shumë sëmundje. 
Nëse e krahasojmë atë me një mollë, ajo ka 4 
herë më shumë proteina, dy herë më shumë 
karbohidrate, tri herë më shumë fosfor, pesë 
herë më shumë vitaminë A dhe hekur, dy herë 
më shumë vitamina të tjera dhe minerale. 
Ajo është gjithashtu e pasur me kalium dhe 
është ushqimi me vlerat më të mira. Bananet 
përmbajnë tri sheqerna natyrale: sukrozën, 
fruktozën dhe glukozën e kombinuar 
me fibra. Banania jep energji 
të qëndrueshme dhe substanciale.

PËRSE LUANI QUHET MBRETI I KAFSHËVE?

SI FORMOHEN SHKRETËTIRAT?

SI NA NDIHMON GJUHA 
PËR TË PËRTYPUR USHQIMIN?

Gjuha formohet prej muskujve që lëvizin sipas 
dëshirës. E përdorim si ndihmues për të për-

typur dhe gëlltitur kafshatën që kemi në gojë. 
Ajo vepron në çdo drejtim të gojës për shkak 

se muskujt e saj lëvizin në çdo anë. Kafshatën 
që e kap në harmoni me ndihmën e dhëmbëve, e 

mbledh dhe e fut në gojë.

Veçoria e përbashkët e shkretëtirave, është se aty ka shumë pak reshje. 
Shkretëtirat formohen prej ajrit të thatë, që shkaktohet nga trysnia e 

lartë. Ajri i nxehtë dhe i lagësht, ngrihet dhe lëviz drejt vendeve tropikale. 
Ai ngjeshet duke u ngritur lart dhe ftohet. Ajri që ulet në paralelet 30 

gradë në të dy hemisferat, ngjeshet dhe ngrohet për shkak të trysnisë 
mbi të. Në këtë mënyrë,  rritet kapaciteti për të mbajtur lagështirë. Në 
këto vende, përgjatë gjithë vitit bie shi mesatarisht nën 200 mm. Mbi 
shkretëtirën që do të bëhet, formohet një mjedis pa re. Rrezet e diellit 

bien direkt mbi tokë dhe e avullojnë ujin që gjendet në të.

Luani është prej anëtarëve më të njohur të familjes së 
maceve. Fytyra e tij shpreh fisnikëri dhe krenari. Prej fa-
miljes së maceve, vetëm luani mashkull ka krifë. Ai njihet 
si mbreti i kafshëve për shkak të pamjes autoritare dhe 
të pushtetshme. Ai nuk ka rival në botën e kafshëve. Lua-
ni nuk vret kafshë për pasion. Kur e kap uria, fillon e gjuan 
për të vazhduar jetën. Nuk kap më shumë se një kafshë 
dhe me mishin e kësaj kafshe të vetme, e shuan urinë për 
ditë të tëra.

Fëmijë të dashur!
Kur thuhet “Mesjetë”, menjëherë vjen në 

mendje një periudhë në të cilën evropianët 
kanë jetuar të pllakosur nga injoranca, brenda 
errësirës, primitivizmit etj. Ndërkaq, brenda 
së njëjtës “Mesjetë”, lindi krenaria më e ma-
dhe e njerëzimit, “Zotëria i Profetëve”, pro-
motori i qytetërimit, shpëtimtari, ndriçimi 
ynë, nuri ynë, i Dërguari i Allahut. Muhamedi 
(a.s.), që kur ishte 40 vjeç nisi detyrën e “Pro-
fetësisë”, kumtoi për njerëzimin vetëdijen për 
iman – ibadet- edukatë dhe xhihad.

Nëse do ta përngjasonim Resulullahun me 
një diell, ndërkohë që ai ndri-

ç o n t e 

“Gjysmën lindore të globit” me qytetërimin 
e Islamit dhe Kuranit, fatkeqësisht injoranca 
e kishte pushtuar tërësisht “Gjysmën perë-
ndimore të globit”. Për shembull, astronomi 
evropian Koperniku, u frymëzua nga shkencë-
tari mysliman Bejruni, 500 vite para tij, i cili 
pati zbuluar se toka është e rrumbullakët dhe 
rrotullohet rreth vetes e rreth diellit. Duke e 
ditur këtë të vërtetë, Koperniku e pati shkruar 
edhe në librin e tij, i cili u botua pasi vdiq në 
moshën 70 vjeçare. 

Më pas, Galileu (1564 – 1642), shkroi një ve-
për që vërtetonte atë çfarë kishte thënë Ko-
perniku (1473 – 1543), iu bë presion nga “Gjyka-
ta e Inkuizicionit”. Iu kërkua që të hiqte dorë 

nga ato ide dhe t’i mohonte ato çfarë 
kishte shkruar. 

bejruni
Dijetari mysliman që zbuloi 500 vite para Kopernikut se, toka 
është e rrumbullakët dhe rrotullohet rreth vetes e rreth diellit

MUSTAFA JAZGAN

Për të mos u ndësh-
kuar, pranoi atë çfarë iu 
kërkua. Por, teksa largohej 
nga g jykata, mërmëriti duke 
thënë shprehjen proverbiale: “...e 
megjithatë, toka rrotullohet” (Eppur 
si muove). U ngujua në një shtëpi, derisa vdiq. 
Nuk u varros në varrezat e krishtera, sepse 
mendja e evropianëve ishte në errësirë të 
plotë. Të thuash: “Toka rrotollohet”, konsi-
derohej “blasfemi”. Ndaj dhe filozofi italian 
Bruno (1548 – 1600), për të njëjtën arsye iu 
nënshtrua torturave dhe dha shpirt duke u 
djegur i gjallë.

Ndërkohë që në Perëndim përjetoheshin 
këto marrëzira, në çdo cep të g jeografi-
së islame,  shkencëtarët shkruanin vepra 
shkencore që bënin jehonë në botë. Njëri 
prej këtyre është Bejruni (973 – 1051). Emri 
i vërtetë është: Ebu Rejhan Muhammed bin 
Ahmed el-Bejruni.

Kur ishte në moshë të vogël hyri në sarajet e 
Harzemshahëve. Nën mbikëqyrjen e Emir Ebu 
Nasr Mensur bin Ali bin Irak, mori mësim nga 
Abdussamed bin Samed el-Hakim dhe nha Ibni 
Sina. U respektua shumë nga princërit dhe 
nga udhëheqësit. Shkoi në Indi. Atje mësoi 
sanskritisht. (India ishte një pjesë gjeografike 
shumë e rëndësishme në historinë e shken-
cës dhe qytetërimit botëror...) Pikërisht, në 
këtë vend, analizoi shkencën, traditat dhe 
zakonet indiane, matematikën, astronominë, 
fizikën, shkencat mjekësore dhe gjeografinë. 
U mor me mjekësinë dhe fizikën e aplikuar. 
Llogariti “peshën reale të metaleve”, për-

mes metodave dhe mjeteve, që shpiku vetë. 
Ishte një njeri që e donte shkencën. Bejruni 
vazhdimisht mendonte dhe shkruante. Në 
korespondencën e letrave që kishte me Ibn 
Sinain, gjejmë të pasqyruar analizat e  shumë 
koncepteve fizike që njohim sot. Gjithashtu 
Bejruni, përmes studimit të tij, zbuloi 500 vite 
para Kopernikut, se toka është e rrumbullakët 
dhe rrotullohet rreth vetes e rreth diellit. Një 
arritje e shkëlqyer në botën shkencore! Po 
çfarë zbulimesh të reja në fushën shkencore 
i dha Bejruni botës? Po përmendim: Ekuacio-
net në matematikë dhe sinusin (xhejbi-kul’li) 
në trigonometri,  matjet e gjerësisë dhe gja-
tësisë së qyteteve, shpjegimet shkencore të 
muzgut të mbrëmjes dhe të eklipsit të diellit. 
Po ashtu ka vënë themelet e shkencës së gje-
odezisë, që përdoren edhe sot e kësaj dite. 

Kur arriti të bëjë matjet e diametrit të rru-
zullit tokësor, kjo lidhje u quajt “Kodi i Bejru-
nit”. Edhe sot përdoret. Të mos harrojme se, 
i pari që foli për Kepin e Shpresës së Mirë 
dhe për kontinentin e Amerikës është Bejru-
ni. Gjithashtu, ai edhe gravitetin e tokës e ka 
llogaritur në mënyrë të saktë. 

Bejruni, gjatë jetës së tij, shkroi 120 vepra. 
Vdiq në Gazne, në vitin 1051, duke lënë pas 
një dritë rrezatuese në fushën e shkencës 
botërore.

Çanta e Fatjonit,
Zu e u ankua,
Vetëm që s’qante,
Sa ish zemëruar.

Kur Fatjon keqi
Niset për në shkollë,
Përherë ai rrugës
Ma bën nga një njollë.

Grindet me fëmijët,
Grindet me shokë,
Kështu që shpesh
Më përplas përtokë.

Para tri ditësh
Bleva këtë këmishë,
Tani veç shikoni
Si më ka gërvishtur.

Ma mbush Fatjoni
Këtë barkun tim

Me gjithfarë gjërash,
Që s’janë për mësim.

Në vend të lapsit
Fut guralecë,

E në vend të librit
Shtie karkalecë.

Tash më vjen turp
Prej mësuesit të tij,
Që më mban Joni  

Papastërti!

Pse të mos jem dhe unë
Si çanta e Sulës?

Po jam bërë si të rrija
Nën këmbën e pulës.

Agim Deva

Ankohet çanta e vogël

A mos jemi gjë 
binjakë ne të 

dy?

Çfarë keni? Kam dy vajza 
dhe një djalë 

doktor... E shkele vijën... 
U dogje!.. U dogje!..

Sikur të kisha zbuluar 
zjarrin, do t’i vija 
flakën gjithçkaje

O babi çfarë ngjyre 
kanë këpucët e tua?

Po kafeja çfarë 
ngjyre është?

Unë bëj sikur i kuptoj ato 
që shpjegon mësuesi, që 

mos t’i ngelet qejfi...

e gjeta 
zgjidhjen 
edhe unë...

Po unë 
ç’dua këtu?

Më duket se 
jam ngatërruar 

diku mësues!..

ngjyrë
kafe...

Të gjithë pinguinët 
janë binjakë...

Të 
paktën 

nuk e kam 
jetën të 
varur në 
fije të 
perit...

Jam mjet transporti 
rrugor me katër këmbë

Të dashur miq,
Me siguri ju kujtohet Dursun Xhemi... Ai ulet në bankën 

para meje... Faktikisht është më i gjatë se unë, por nuk 
ulet në bankën pas, sepse dëshiron të jetë para meje në 
çdo çështje. Ai pandeh se më ka kaluar vetëm se është 
ulur përpara.

Para ca ditësh, kishte marrë në dorë një letër të zhubro-
sur dhe po ua lexonte shokëve. Ai nuk më afrohej mua se, e 
dinte që nuk më interesonte.

Dursun Xhemi kishte shkruar një tregim... Kur mësuesi 
hyri në klasë, tregimin e shkruar në letrën e zhubrosur ia 
dha atij... Mësuesi mori mungesat dhe pastaj i hodhi një 
sy letrës së zhubrosur.

-Fëmijë! Shoku juaj paska shkruar një tregim. – tha dhe 
filloi ta lexojë:

TË DËGJOSH NJË TREGIM, ËSHTË DIÇKA E BUKUR
AI QË ËSHTË LLAFAZAN, E PËSON NGA GJUHA E TIJ

‘Një ditë, një burrë i kishte hipur gomarit dhe po shkon-
te... Pasi kishin ecur ca, gomari i tha burrit:

-U lodha. Të pushojmë pak!..
Burri ishte nxehur, i kishte rënë gomarit disa herë me 

shkop, duke i thënë:
-E vendos unë se, kur do të pushosh...
Kishin ecur edhe pak dhe, gomari përsëri i tha:
-U lodha! 
Burri përsëri e rrahu keqas gomarin. 
Ec e ec, ec e ec, ec... dhe gomari i lodhur e i drobitur ktheu 

patkonjtë nga dielli... 
Burri pa nga gomari dhe i foli:
-Paske pasur të drejtë... Tani e besova se qenke lo-

dhur...” 
Mësuesi e pëlqeu shumë tregimin. U kthye nga klasa 

dhe u tha:
-Të lumtë Dursun Xhem!.. Tregimi ishte i bukur. Pa më tho-

ni, të dashur nxënës, çfarë kishte gabim në këtë tregim?
Të gjithë ngritën dorën dhe thanë:
-Rrahja e gomarit me shkop disa herë ishte diçka e ga-

buar.
Mësuesi u gëzua... Për shkak se unë nuk e ngrita dorën, 

më pyeti:

Ekrem Bektash

-Si thua ti, Memishxhan? A nuk ishte gabim, sipas 
teje? 

-Jo mësues... Për mendimin tim, gabim ishte të folurit 
e gomarit... Sikur ta dinte ai që e ka shkruar tregimin se 
gomari nuk flet, nuk do t’i ndodhte kjo gomarit.

Të gjithë qeshën, ndërsa Dursun Xhemi vari turinjtë. Më-
suesi me zi e mbajti veten nga të qeshurit..., dhe vazhdoi:

-Tani fëmijë!.. Edhe nesër, njëri prej jush të shkruajë një 
tregim dhe ta sjellë!

Të gjithë më shikuan mua. Ndërsa unë, nuk kisha rrugëz-
gjidhje tjetër përveçse të ulja kokën... Gomari nuk flet, por 
edhe unë, sikur ta dija se kur duhej të heshtja, nuk do ma 
kishin vënë këtë barrë.

SHKRUAJ NJË TREGIM DHE FUTJA KOT,
SHKRUAJ DIÇKA SE NDOSHTA DEL PLOT

Të dashur miq,
A keni shkruar ju ndonjë tregim? Nëse keni shkruar, më 

EMRIN E KA TREGIM
I VJEN MIRË SHPIRTIT TIM

Memishxhani: Fare mos u anko... Po e mbaj koshin në 
kurrizin tim që të mos kesh shumë peshë...

- tregim humoristik -

ndihmoni! Më jepni kopje!.. Më tregoni se si shkruhet tregi-
mi!.. Nga e majta në të djathtë? Apo nga lart poshtë?.. Si 
mbahet lapsi, kur shkruhet tregimi? Ku vendoset presja?.. 
A fshihet me gomë, apo shkarravitet sipër kur shkruhet 
gabim?

Nejse... Ra zilja dhe mësimi mbaroi... U mblodhëm dhe u 
nisëm për në shtëpi... Fillova të mendoj për temën e tregi-
mit... Hem mendoja, hem kruaja kokën... Që kur kam lindur 
si Memishxhan, nuk kam ngelur ndonjëherë në një vështirësi 
si kjo. Asnjëherë nuk kam pasur një hall të tillë...

“Mos i jep shumë rëndësi.” – thashë me vete. Shkruaj 
çfarë të të vijë në mendje... Nëse del gabim, shkarravite. 
Kështu bëra. Shkrova çfarë më erdhi në mendje:

PËLLITJA GOMARIT I PËRKET
BËJE TË HESHTË, NËSE IA DEL...

“Alibaba kishte një fermë. Në këtë fermë, jetonte çdo 
lloj kafshe... Veçanërisht Alibaba kishte një gomar që kur 
pëlliste jehonte toka e qielli. Të gjithë iknin sa në një anë, e 
sa në një tjetër prej frikës që kishin...

Fqinjët kishin filluar të ankoheshin prej gomarit të Ali-
babës dhe thoshin: “Nuk shkon një gjë e tillë!.. Nuk pëllitet 
kështu!..”

Çfarë të bënte Alibaba i shkretë. Më mirë t’i lidhte go-
jën gomarit se sa të shqetësonte fqinjët... Gomari s’po e 
kuptonte në asnjë lloj mënyre shkakun pse ia kishte lidhur 
gojën... Alibabës ia kishte bërë me shenjë duke lëvizur vetu-
llat e sytë. Domethënë, kishte dashur t’i thoshte se çfarë 
është kjo. Por Alibaba nuk e kishte kuptuar...

Më vonë, gomarin e kishte kapur etja, por nuk kishte pirë 
dot. E kishte kapur uria, por nuk kishte ngrënë dot asnjë 
gjë... atëherë kishte filluar të gjuante me shkelma...

Alibaba e kishte kuptuar situatën. Kështu që, menjëherë 
i vendosi ujë e kashtë gomarit dhe ia liroi litarin që kishte në 
gojë... Gomar është ky... Sapo e kishte hapur gojën, kishte 
filluar të pëlliste...” 

Të dashur miq! Si ju duk tregimi im?!. Këtë tregim e kam 
menduar që kur dola nga shkolla e derisa arrita te dyqani. 
Mos më pyesni se si është fundi i tregimit... Fundin me-
ndojeni vetë... Le të shohim se çfarë do të thotë mësuesi 
për tregimin tim! 

XHAXHI DYQANXHIUT I KA IKUR TRURI,
KA PIRË UTHULL DHE ËSHTË BËRË SI DRURI...

Arrita te dyqani... Dera është hapur, por xhaxhi dyqan-
xhiu nuk qenka!.. I thirra, por askush nuk përgjigjet... Në 
fund ka një derë... Xhaxhi dyqanxhiu e përdor atë si depo... 
Një vend si bodrum... Aty zbritet me tre shkallë... Pashë! 
Dera ishte hapur... Përsëri i thirra duke menduar se ka hyrë 
në depo:

-Xhaxhi dyqanxhi! Xhaxhi dyqanxhi!
Nga brenda u dëgjua një zhurmë... Eca me frikë. Vallë, 

mos i ka ndodhur gjë xhaxhi dyqanxhiut?.. Pasi eca edhe 
pak, pashë xhaxhi dyqanxhiun... Vinin zëra të mbytur dhe 
xhaxhi dyqanxhiut i kishte ikur truri!..

-Mos!.., – thashë dhe vrapova...
Koka e xhaxhi dyqanxhiut kishte hyrë në qypin e uthullës, 

kishte ngecur dhe nuk dilte në asnjë lloj mënyre... Xhaxhi 
dyqanxhiut i kishte rrëshqitur këmba dhe kur ishte rrëzuar, 

koka i kishte hyrë në qypin e uthullës. Qypi ishte i mbushur 
plot me uthull... Xhaxhi dyqanxhiu e kishte pirë uthullën në 
krye të qypit, në mënyrë që të merrte frymë... Akoma po 
përpiqej...

Menjëherë mora një copë hekuri dhe i rashë qypit bash në 
mes... Qypi u thye, uthulla u derdh në tokë dhe doli koka e 
xhaxhi dyqanxhiut. Sikur të mos kishte dalë, do kishte qenë 
më mirë... Xhaxhi dyqanxhiut i ishte thartuar fytyra dhe 
vetëm bërtiste... Për çudi, nxehej me mua dhe thoshte:

-Iku uthulla dyzet vjeçare!.. Iku!..
Ndërkohë që prisja falënderim, ai ishte gati të qante... 

Nga ta dija unë se uthulla dyzet vjeçare ishte më e vlefshme 
se xhaxhi dyqanxhiu dyzetvjeçar. 

TREGIMIN TIM E PËLQYEN
DHE MË THANË TË LUMSHIN DUART!..

Të dashur miq, mësuesi e pëlqeu tregimin dhe e pyeti 
klasën:

-Çfarë ka gabim në këtë tregim?
Të gjithë ngritën dorën dhe thanë:
-Gabim ishte lidhja e gojës së gomarit.
Pastaj mësuesi më pyeti mua:
-Ky është gabimi edhe sipas teje, Memishxhan?
Unë i thashë:
-Jo... Për mendimin tim, gabim ishte ankesa e fqinjve... 

Gomari pandehte se këndonte për fqinjët, kur pëlliste... 
Ai që nuk e pëlqen këngën e gomarit, le të mbyllë veshët... 
Si kanë thënë të moshuarit: “Nëse nuk ka hatër gomari, 
ka i zoti i gomarit...”

Të gjithë u shkrinë nga të qeshurit. Vetëm një gjë nuk 
kishte kaluar dhe ajo ishte nxehja e xhaxhi dyqanxhiut... 
Akoma bërtet:

-Iku uthulla dyzet vjeçare!
Kur e thoshte këtë, duhet të ishte ndikuar nga uthulla 

që kishte pirë, sepse fytyra i ishte bërë si uthull... Me këtë 
ecuri, kurrë nuk do të ëmbëlsohej...

Të gjithëve ju uroj buzëqeshje të ëmbla, por... larg uthu-
llës!

Memishxhani: Xhaxhi dyqanxhi! Më duket se thartia 
që ke në fytyrë, nuk do të të kalojë. Nëse do, 
fute kokën në qypin e pekmezit, ndoshta të ëmbël-
sohet. 

Ermali pa gotën e mbushur plot me çaj bliri. I 
dukej sikur nuk ishte gotë, por kavanoz. 

“Jo, jo, kurrë nuk mund ta mbaroj këtë!” – foli 
me veten e tij.

Nëna i kishte bërë çaj bliri, se ai ishte sëmu-
rë që prej dy ditësh. Po ashtu, i kishte hedhur 
edhe tre lugë mjaltë. Ermali e afroi gotën te goja. 
Ah sa të vështirë e kishte të pinte qoftë edhe 
një gllënjkë, kur nëna i kishte thënë se duhej ta 
mbaronte patjetër.

Kishte kaluar gjysmë ore dhe gota qëndronte 
e paprekur. Ermali e dinte se nëna do të vinte 
pas pak dhe, me siguri do të nxehej shumë kur ta 
shikonte se gota me çaj ende nuk ishte pirë. 
Në ato momente Ermalit i ranë në sy 
lulet, që ishin mbi këmbalecin pranë 
divanit. “Urra! E gjeta zgjidhjen.”

Çajin e blirit që ishte në gotë, filloi ta derdhë 
te lulet duke menduar kështu: “Po vadit lulet 
dhe kam shpëtuar... nga çaji i blirit.”

Në ato momente ndaloi, se dëgjoi një zë që 
i tha: “Heej, ti, fëmijë me pizhame! Çfarë po 
bën..?!” 

Ermali mbeti i topitur. Pyeti, pas pak:

-Kush foli me mua?!.. 

-Unë, unëëë, Begonia me Lara.

-Begonia me Laraaa?!

-Po, Lulja në të cilën po derdh çajin.

-Por lulet nuk mund të flasin?!

-Po. Në të vërtetë nuk flasin, por 
ja që flasin, kur u hedhin çaj. 

Këtë çaj duhej ta pije ti dhe 
jo unë.

Hymejra Kuruxhan

Begonia me Lara
- përrallë -

-Më fal!

-Qofsh i falur! Por, ky çaji qenka i shijshëm! 
Ama, ti je i sëmuri! Ti duhet ta pish, që të shë-
rohesh.

-Jooo! Nuk është e shijshme!

-Po, ishte shumë e shijshme! Mua më pëlqeu 
shumë! Por nganjëherë duhet ta pimë edhe 
nëse nuk na pëlqen, sepse Allahu e ka krijuar 
që të përfitojmë dhe të shërohemi me të.

Ermali i habitur dëgjonte se çfarë i thoshte 
Lulja. Ajo vazhdoi t’i thoshte:

-A e di, ti, se unë nganjëherë ha gjëra që nuk 
më pëlqejnë.

-Si kështu?!..

- Po, po, nganjëherë nëna jote më jep vita-
mina. Ato nuk janë aspak të shijshme. Por nuk 
nxjerr zë në mënyrë që të rritem dhe të jem 
e shëndetshme.

-Hmmm. Tani edhe unë duhet ta pi çajin e 
blirit që të shërohem, apo jo?

-Po, edhe për t’u shëruar, edhe ngaqë është 
mirësi e Allahut...

-Allahu nuk do ta krijonte sikur të mos ishte 
e dobishme, apo jo?

-Po, sigurisht!

-Mirë atëherë, po e pi edhe pse nuk më pëlqen 
kjo shije... 

Ermali mbylli hundën dhe piu gjysmën e gotës 
me tre gllënjka. Këtë ia kishte mësuar nëna.

Lulja buzëqeshi.

-Të lumtë fëmijë me pizhame blu!

-Begonia me Lara, më thirr në emër!

-Unë nuk e di emrin tënd!..

-Emrin im është Ermal. - Po ty, përse të thonë 
Begonia me Lara?

-Sepse në petalet e mia kam lara. Shiko! Si larat 
që kanë fëmijët në fytyrën e tyre. Për këtë arsye 
më thonë Begonia me Lara.

-Hmm! Me të vërtetë paske lara. Por ty të pa-
skan shumë hije! 

-Si mendove ti vogëlush! Çdo gjë që ka krijuar 
Allahu është e bukur.

Në ato momente, te dera u shfaq nëna e Erma-
lit. Ajo po e shikonte e habitur të birin e saj.

-Bir, me kë po flet?!..

Ermali e pa lulen me bisht të syrit.

-Pusho, të lutem! Ky le të jetë sekreti ynë! – tha 
Begonia me Lara.

Ermali ia dha nënës gotën e boshatisur. I foli 
plot dashamirësi:

-Nënë, shiko, e mbarova!

-Të lumtë! E dija se do ta mbaroje.

Kur nëna e Ermalit e mori gotën dhe po dilte 
nga dhoma, Ermali, i shkeli syrin Begonies me 
Lara, duke qeshur.

Na ishte ç’na ishte. Na ishte njëherë një dimër 
i keq, që e thërrisnin Idhnak. Një ditë, Idhnakut i 
erdhi koha t’ia mbathte por, si shpirtlig që ishte, 
derdhi mbi lëndina një shi të rrëmbyer inatçor. 
Dimri qeshte e tallej me lëndinat e u thoshte: “E 
keni pritur me padurim ikjen time, ë?! Pa shiheni 
veten tuaj, jeni shëmtuar aq shumë nga balta, 
sa as Pranvera nuk ju zbukuron dot më!”, duke 
ia plasur gazit.

Lëndinat heshtnin. Ç’të bënin të ngratat? S’u 
mbetej tjetër veç të prisnin largimin e tij... Dhe 
vërtet, pas atij rrebeshi të çmendur Dimri s’u 
pa më. Doli Dielli dhe lëndinat morën frymë të 
lehtësuara. Nga rrezet e diellit po u ngrohej da-
lëngadalë trupi i mardhur prej lagështirës. Ndër-
kaq, lëndinat kishin rënë në mendime. Ashtu si 
qenë katandisur, do të vinte vallë Pranvera, ajo 
princeshë nazike, që t’i vizitonte si përherë? Be-
fas, papritur e pa kujtuar, mbi lëndina u dëgjua 
një mori krahësh që vozitnin në ajër. Ishin dallë-
ndyshet. Ato, për çudi, e prenë edhe këngën e 

tyre dhe thirrën me një zë: “Ua, sa lule të bukura 
paskan çelur nëpër lëndina!”

Lëndinat ngritën supet e habitura. Për ç’lule 
flisnin zogjtë shtegtarë? Dallëndyshet, si ta ki-
shin kuptuar hutimin e lëndinave, iu drejtuan 
luleve të sapoçelura:

- Si quheni ju?

Lulet nënqeshën disi druajturazi ngaqë kishin 
tërhequr vëmendjen e dallëndysheve.

- Oh, ne quhemi Luleshiu, por ndryshe na thë-
rrasin Zymbyla...

Zogjve shtegtarë iu fërgëlluan krahët nga këna-
qësia. Ata s’kishin parë ndonjëherë lule të tilla.

- Po kush ju mbolli? – pyetën dallëndyshet si 
në kor.

Lulet përsëri nënqeshën. Qenkeshin tepër ku-
reshtare dallëndyshet.

E dini kush na mbolli?.. Dëshira e fshehtë e lë-
ndinave për ta pritur Pranverën sa më bukur!..

Zymbylat e lëndinave

- përrallë -

Nexhmije Muça

Dheu është flori
Një bujk plak, para se të vdiste, thirri 

të tre bijtë pranë dhe u tha:

-O bijtë e mi. Në arën që e kam 
punuar gjithë jetën time dhe që me 
drithin e saj ju kam ushqyer e ju kam 
rritur deri tani, në atë arë kam fshe-
hur një shtambë me florinj. Gërmoni 
thellë dhe kërkoni në të gjitha anët e 
arës, të gjeni atë shtambë që pastaj 
të mos jeni të varfër kurrë.

Të tre bijtë e plakut, pas vdekjes së 
t’et, zunë e gërmonin arën në të gjitha 

Sami Frashëri

anët thellë e më thellë. Mot për mot e 
thellonin nga një pëllëmbë më tepër. 
Po shtambën nuk e gjetën.

Ara, duke u punuar më thellë, zuri 
të jepte mot për mot më tepër. Të tre 
vëllezërve, si i nxirrnin bukën e shtëpi-
së, u tepronte mot për mot më tepër. 
Të tre vëllezërve, si nxirrnin bukën e 
shtëpisë, u tepronte edhe shumë për 
të shitur. Të hollat që merrnin këto të 
shitura, i hidhnin në një shtambë për 
t’i ruajtur.

Për pesë vjet shtamba u mbush me 
florinj.

Atëherë vëllezërit e kuptuan se ku qe 
shtamba me florinj që u tha i ati.

erDhën lejleKët

erdhën lejlekët me flatra të lehta,
Fëmijët i pritën plot gaz...

-Ku është Dritani? Ku është erleta?
trak a trak, vogëlushe,

tungjatjeta!

-Mirë se erdhët lejlekët te ne,
na dukeni pak të dobësuar...

nuk kishit për të ngrënë asgjë për be,
Apo bretkosat s’ju kanë mjaftuar?

-Oh, jo, atje ne kishim plot ushqim,
Po s’na kënaqte ajo jetë,

Këtu na vinte mendja fluturim,
na thërriste vendlindja vetë.

nëpër dete duke fluturuar,
në rreziqe e prita ndeshëm,

Po ja ku u kthyem të malluar...
trak a trak, vendlindje,

Mirëse të gjetëm!

Çeke

PritMë, O FAt

Dhe pse shumë i vogël jam,
nuk ndjej frikë e as mërzi,

Di sa bëjnë pesë e pesë
Dhe sa bëjnë tre pa dy...

Pa di shkrim edhe këndim,
Di të luaj, të këndoj,

Do të dal qysh sot në botë,
Fatin tim do të kërkoj.

lamtumirë, pra, shtëpi,
Prapa kokën s’do ta kthej

Pritmë, o fat, do të vij te ti,
Pritmë, o fat, se do të gjej!

Franceze

Plotësoni vendet bosh të figurës
me alternativat që u janë dhënë.

Ndiqni me kujdes vijat, dhe nëpërmjet 
shkronjave do të gjeni fjalën e saktë.

Pasi t’i bashkoni pikat sipas numrave, do të “njihni”
vizatimin e kësaj tabloje. 

Sa dardha 
janë paraqitur 

në këtë 
figurë?

Numrat që shikoni në figurë janë përsëritur 6 herë, përveç 
njërit, i cili është shkruar 7 herë. E gjeni, cili është ky numër?..

O teta, pse po qan fëmija?

A s’do ketë një ditë, që shokët e tu 
të mos ankohen prej teje?

Pse ka ndonjë që të ankohet 
në fundjavë, o mësues?

Babi, a të marr 
një karamele?

Sa turp!.. Kur 
ishim sa ty 

merrnim çfarë 
të na jepnin...

Pra, ti po merr hak prej 
meje tani!..

Sipas teje, cila është data 
më e rëndësishme 

në histori?

Kam lindur unë. 
prandaj...

1998

Pse?

Po i dalin 
dhëmbët 
prandaj...

Pse, nuk do ai që t’i dalin 
dhëmbët?..

Si je dyqanxhi 
efendi. A je në 

qejf sot?

Lëre mos më pyet 
xhaxha! Edhe sot 

dolëm me humbje...

Po ti ke dyzet vjet që 
thua të njëjtën gjë... 
Thuaj njëherë që dola 
me fitim, mor jahu!..

Ouu! E si të them. 
Sikur të ishe ti në 

vendin tim çfarë do 
të thoshe?

Po unë nuk jam dyqanxhi... 
Sikur të isha do ta dija edhe 

humbjen edhe fitimin...

O xhaxha, unë nuk po flas për 
dyqanin... Humba edhe një ditë 

tjetër prej jetës, atë po them!.. 
Kushedi dhe sa ditë më kanë 

mbetur...

